
పాంచాలీపరిణయము











		
పరిణయపత్రికాపఠనకంపితోత్తమాంగంబును గగనయంత్రవిలోకననిటలతటఘటిక

ప్రసృతిపాణియు నిజసహచరసుహృద్వియోగముహుర్ముహుర్బాహుతలాహ్వాక

పాదాంగుష్టదీర్ఘోత్తిష్ఠదాశావలోకియు శ్రవణరాహిత్యహస్తమస్తాభినయవార్తా

ప్రవర్తకంబును ద్రౌపదీకృశోదరీదర్శనవసంతసమయావ్యధారథాంగాస్తావ

లోకనాకులంబును బాంచాలీసమాగమనకాలక్షేపనిజనివేశపౌనఃపున్యగమనా

గమనకేవలవలమానమానసంబును నైన మానవసంఘంబునడమం జొచ్చి సమీహిత

సమీపసమీచీనచీనాంశుకాంచలసంసృష్టిమాత్రసంతుష్టచిత్తులను వృత్తవక్షో

రుహాముఖక్షణదాధ్యక్షవీక్షణక్షణక్షతక్షణక్షణక్షుత్పిపాసాకేశులను నిర్దమ

సమ్మర్దమధ్యమిథ్యామధ్యహసత్కులటాకులస్థలకులవిమర్శిదూరరదర్శివిపశ్చి

ద్విటులను ననేకహాయనంబుల కగపడి యొండొరులం గొంగులొడిసి వ్యవసాయ

వ్యవహారఋణవ్యాజంబుల కెదురుపలుకులం గొట్టులాడు నాగ్రహారికగ్రామ

ణులను గాలుమెట్టుటకుం గేలుపట్టుటకుం జీరచించుటకుం గేరడించుటకు నిష్టం

కించి ముష్టాముష్టిం గచాకచిం గలహించువారల వహించుకొని చేపట్లకుం బూను

జానపదులును ఐదుగురైదుగు రత్తఱి నుద్దులై పిడిగ్రుద్దులాటకుఁ గాలుఁద్రవ్వు

నితరేతరతృటితోపవీతజానుతలాంగుళీపంచకసంచరదుష్టపరిభ్రష్టపరిణయా

ష్టాదశవత్సరమత్సరభూవియచ్చరవత్ససముచ్చయంబులను జూచి నగుచు సవ్య

సాచిముఖులు కృతహోమధూమప్రకాశంబు వినిర్మితయంత్రమత్స్యంబు గంధా

క్షతమాల్యసమర్చితపంచకాండప్రకాండకోదండదండంబు చతుశ్శీమాపరి

వృతకుసుమవాసనాలంకృతసర్వసర్వంసహాధిపవిరచితసమంచన్మంచసంచ

యంబు పాంచాలగోత్రాకళత్రవేత్రధారాదూరనివారితమనుజవ్రజంబు మహా

రాష్ట్రభటభుజాలంబిచర్మభస్త్రికాశస్తపన్నీరధూతధూళిపాళిభరంబు కమ్ర

సామ్రాణిధూపఘుమఘుమాయమానంబగు రంగప్రదేశంబు ప్రవేశించి రంత.



	 







	ఉ.	
ముక్కరం బెట్టి గట్టి హురుముంజి చొకారపు ముత్తియంబు చే

ర్చుక్క యమర్చి చెక్కులను జొక్కపుసంజుల కమ్మలుంచి య

మ్మక్కన మీఱు మేలు కడియమ్ములు గొమ్మని వ్రేలిపచ్చరా

చెక్కడపుంగరంబు దయచేసి తనూభవఁదల్లి వంపివన్.



	 







	గీ.	
తెఱవైకైదండయంది యందియలు మ్రోయఁ, గంకణకరాబ్జహతిఁ గాంచి గల్లు మనఁగఁ

గచభరకుచావలగ్నముల్ కంపమొందఁ, గంబుకంధర యంతఃపురంబు వెడలి.



	 







	సీ.	
పాద మొక్కటి పట్టుపరపుపైఁ బవళింప మెట్టికపై యంఘ్రి మెలంత యొత్త

సవటుపై నొరగూఁత హస్తతలంబొప్పఁ గడమకేల్ విరిబంతిఁ గౌఁగిలింప

		 ఈ పేజీలో చివరి మార్పు 25 ఫిబ్రవరి 2022న 23:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

